
ТАҚРИЗИ
муқарризи расмӣ ба диссертатсияи Тоҷибоева Мавҷуда Негматовна дар 
мавзӯи “Зуҳуроти нави баргашти муҳоҷирони меҳнатӣ дар шароити 
афзоиши ҳаракати байналхалқии қувваи корӣ (дар мисоли Ҷумҳурии 
Тоҷикистон)” барои дарёфти дараҷаи илмии номзади илмҳои иқтисодӣ аз 
рӯйи ихтисоси 08.00.11 - Иқтисодиёти нуфус ва демография (илмҳои 
иқтисодӣ)

1. Мутобиқати диссертатсия ба ихтисосҳо ва самтҳои илм, ки аз рӯйи 
онҳо диссертатсия ба ҳимоя пешниҳод шудааст

Диссертатсияи Тоҷибоева Мавҷуда Негматовна дар мавзӯи: 

“Зуҳуроти нави баргашти муҳоҷирони меҳнатй дар шароити афзоиши 

ҳаракати байнахалқии қувваи корӣ (дар мисоли Ҷумҳурии Тоҷикистон)” 

барои дарёфти дараҷаи илмии номзади илмҳои иқтисодӣ аз рӯйи 

ихтисоси 08.00.11 - Иқтисодиёти нуфус ва демография (илмҳои 

иқтисодӣ), банди 11.- Муҳоҷирати аҳолӣ, таснифоти (классификатсияи) 

он (типҳо (навъҳо), намудҳо, шаклҳо) ва усулҳои арзёбӣ (ченкунӣ); 

равишҳои иқтисодӣ ва иҷтимоиву демографӣ дар омӯзиши муҳоҷирати 

аҳолӣ, эҳё ва рушди назарияи муҳоҷират; муҳоҷират дар назария ва 

консепсияҳои гузариши демографӣ; равандҳои муҳоҷиратӣ, тамоюл ва 

омилҳои онҳо 12.- Муҳоҷирати байналмилалӣ; эмигратсия ва таъсири он 

ба рушди демографии мамлакатҳои эмигратсия, ба тағйироти 

иқтидорҳои меҳнатӣ, илмӣ-техникӣ ва зеҳнӣ; иммигратсия, сабабҳо ва 

нақши он дар рушди сиёсӣ, иҷтимоию иқтисодӣ ва демографии 

мамлакатҳои қабулкунанда 13.-Қонуниятҳои муосири муҳоҷирати 

ҷаҳонӣ; нақши муҳоҷират дар ташаккулёбӣ ва рушди бозорҳои ҷаҳонӣ ва 

миллии меҳнат; таъсири муҳоҷирати меҳнатӣ ба рушди иҷтимоию 

иқтисодӣ ва инноватсионии кишварҳои қабулкунанда ва 
интиқолдиҳандаи муҳоҷирон.

2. Мубрам будани мавзӯи диссертатсия

Мавзӯи таҳқиқотии диссертатсионии Тоҷибоева Мавҷуда 

Негматовна мутобиқ ба талаботи стратегияи миллии рушди Ҷумҳурии 

Тоҷикистон барои давраи то соли 2030, ки дар он чунин омадааст: 

”Таъсис додани низоми тайёрии пешакии муҳоҷирати меҳнатӣ ва 

аъзои оилаи онҳо, бо назардошти таъминоти ҳуқуқӣ ва иҷтимоӣ, 

омузиши кутоҳмуҳлати касбӣ ва забон дар заминаи марказҳои 

захиравӣ, рушди барномаҳои муҳоҷирати меҳнатии қонуни ва аз 

нигоҳи иҷтимои ҳифзшуда” иҷро шудааст (саҳ 4).

Дар Ҷумҳурии Тоҷикистон тағйирёбии як намуди муҳоҷирати 

меҳнатӣ ба намуди дигар бо иштироки ҳазорҳо нафар шаҳрвандон ва 

ин раванд бо назардошти зиёд будани қувваҳои қобили меҳнат ва 

мавҷуд набудани миқдори зарурии корҳои доими бо маоши арзанда, 

вобастагӣ дорад. Раванди муҳоҷирати меҳнатии беруна барои 

шаҳрвандони Тоҷикистон мисли дигар давлатҳои хориҷи дуру наздик 

хусусияти ҷаҳонишавиро гирифтааст ва муҳоҷирони меҳнатӣ нигарон 

ҳастанд, ки ҳукумати мамлакат ва дигар мақомотҳои дахлдори 

давлатӣ ҷиҳати таъсис додани ҷойҳои кории навъ, ба шугли доими 

фаро гирифтан ва таъмин намудан ҳифзи ҳуқуқу манфиатҳои инҳо 

чораҳои зарури меандешанд.

Мубрамияти дигари корӣ иҷрошуда дар он зоҳир мешавад, ки 

бори аввал дар Ҷумҳурии Тоҷикистон масъалаҳо доир ба зуҳуроти 

баргашти муҳоҷирони меҳнатӣ тахдилу таҳқиқ шудаанд. Тавре, ки 

маълум аст ҷараёни баргашти муҳоҷирони меҳнатӣ дар солҳои охир 

хусусияти оммави гирифт, ҳазорон нафар муҳоҷирони меҳнатии 

Тоҷикистон бо сабаҳои гуногун ронда шуда ба ватан баргаштанд. 

Чунин ҳолат, аз як тараф, вазъи иқтисодию иҷтимоии мамлакатҳо 

душвор намуда ва, аз тарафи дигар бозори меҳнати дохилиро 

пуршиддат мегардонад (саҳ 16). Лозим ба ёдоварист, ки муаммоҳои 

зуҳуроти баргашти муҳоҷирони меҳнатӣ, дар шароити муосир ба 

таври кофи таҳлил ва таҳқиқ нашудаанд. Аз ин рӯ, таҳқиқоти анҷом 

додаи унвонҷӯ Тоҷибоева. М. Н., ки масъалаҳо, сабабҳо ва омилҳои 

баргаштани муҳоҷирати меҳнатии шаҳрвандони Тоҷикистониро фаро 

гирифтааст, ҳам аз ҷиҳати илмӣ ва ҳам аз нигоҳи таҷрибавӣ зарур ва 
мубрам мебошад.

3. Дараҷаи навгонии натиҷаҳои дар диссертатсия бадастомада ва 
нуқтаҳои илмие, ки барои ҳимоя пешниҳод мешаванд

Навгониҳои илмии кори диссертатсионӣ на танҳо дар саҳми 

асосноккунии тарафҳои назарияӣ ва методии зуҳуроти нави баргашти 

муҳоҷирони меҳнатӣ дар шароити афзоиши ҳаракати байналхалқии 

кувваи корӣ зоҳир мегардад, балки унвонҷуй тавонистааст, ки чандин 

тавсияҳои амалиро оид ба такмили фишангҳои идоракунӣ ва дастгирии 

муҳоҷирони меҳнатӣ баргашта аз тарафи давлат ва ҷомеаи шаҳрванди 
асоснок намояд.

Ба назари муқарризи расми натиҷаҳои муҳими таҳқиқоти 

диссертатсионӣ, ки ҳамчун навгонии илмӣ баррасӣ шудаанд, аз инҳо 
иборат мебошанд:

-тамоюли афзоишёбандаи ҷараёнҳои муҳоҷирати меҳнатӣ дар 

Ҷумҳурии Тоҷикистон асоснок карда шуданд. Аз соли 2003 то соли 2013 

тамоюли афзоишёбандаи муҳоҷирати меҳнатӣ мушоҳида мегардид ва он 

аз 347556 нафар то 799698 нафар зиёд гардид.

-хусусиятҳои кунунии баргашти муҳоҷирони меҳнатӣ дар шароити 

зуҳуроти нави муҳоҷиратӣ муайян карда шудаанд. Муҳоҷирони 

меҳнатии баргашта нисбат ба дигар аҳолии қувваи қобили меҳнат, ки 

дар дохили кишварамон фаъолияти корӣ доранд, дорои сатҳи баланди 

омодагии касбӣ ва тахассуси муосир мебошанд.

-мафҳуми «муҳоҷирони меҳнатии баргашта» ҳамчун зуҳуроти нав 

дар равандҳои муҳоҷират муайян карда шуд: «Муҳоҷирони меҳнатии 

баргашта - ин шахсоне мебошанд, ки дар хориҷа фаъолияти кориро ба 
амал меоварданд ва бо сабаби риоя накардани қонунгузории давлати 

қабули муҳоҷирон, ба ватан баргардонида шудаанд», мафҳуми 

зикргардида ҳамчун зуҳуроти оммавии нав дар самти муҳоҷират баён 

ёфта, ба ақидаи унвонҷӯ ворид намудани он ба Қонуни Ҷумҳурии 

Тоҷикистон «Дар бораи муҳоҷират» мақсаднок мебошад;

- сабабҳои баргашт (рондан)-и муҳоҷирони меҳнатӣ ошкор карда 

шудаанд. Сабабҳои баргашти муҳоҷирони меҳнатии Тоҷикистон аз 

хориҷаро ба ду қисм ҷудо кардан мумкин аст: анъанавӣ ва вобаста ба 

зуҳуроти нав. Ба сабабҳои анъанавӣ - пайдо накардани кор, сатҳи пасти 

тахассус, масъалаҳои оилавӣ, беморӣ ва дигарҳо дохил мешавад. 

Сабабҳои вобаста ба зуҳуроти нав бошад, ин ҷорӣ кардани 

қонунгузории қатъӣ дар кишвари будубош, шуғли ғайрирасмӣ, 

надоштани патент, бӯҳрони иқтисодии ҷаҳонӣ, ҷорӣ намудани 

санксияҳои иқтисодӣ ба ҳисоб меравад.

-заминаҳои иловагӣ оид ба омӯзиши касбии шаҳрвандони 

кишварамон бо назардошти рақобатпазирӣ дар бозори меҳнати дохилӣ 

ва берунӣ муайян карда шудаанд. Барои Ҷумҳурии Тоҷикистон истифода 

бурдани таҷрибаи кишвари Филиппин оид ба рушди ҳамкориҳои 

давлатию хусусӣ дар самти касбомӯзии муҳоҷирони меҳнатӣ ба мақсад 

мувофиқ аст.

-механизми хизматрасонии иҷтимоию иқтисодӣ ба муҳоҷирони 

меҳнатии баргашта коркард шуда, амсилаи миллии ҳамкориҳои 

байниидоравӣ омода карда шуд. Бо татбиқи механизм ва амсилаи 

пешниҳодшуда Ҷумҳурии Тоҷикистон дар масъалаи таъмини идоракунии 

давлатии равандҳои муҳоҷират ва ҳалли мушкилот оид ба ҳамгироии 

муҳоҷирон ва аъзои оилаи онҳо дар ҷомеа ба натиҷаҳои дилхоҳ ноил 

мегардад. 4



- татбиқи механизмҳои идоракунии равандҳои муҳоҷират ва рутттди 

институтсионалӣ дар ин самт дар шароити афзоиши ҳаракати 

байналхалқии қувваи корӣ мавриди омӯзиш қарор гирифта асоснок 
шуданд.

Илова бар навгониҳои илмии дар таҳқиқоти диссертатсионӣ 
бадастовардашуда мавқеи илмии унвонҷӯро дар сатҳи таҳқиқот 
нуқтаҳои ба ҳимоя пешниҳодшаванда фаро мегиранд, ки дар онҳо 
исботи натиҷаҳои амалии кори унвонҷӯ ифода гашта, баҳои воқеии кори 
ӯро дар бар мегиранд, аз инҳо иборат аст (саҳ 10):

- тавассути гузаронидани таҳлилҳои муқоисавӣ оид ба рафтуомади 

муҳоҷирони меҳнатии кишварамон, тамоюли афзоишёбандаи ҷараёнҳои 

муҳоҷирати меҳнатӣ дар Ҷумҳурии Тоҷикистон асоснок карда шуданд;

- бо назардошти ба амал омадани зуҳуроти нави муҳоҷиратӣ дар 

солҳои охир, хусусиятҳои хоси баргашти муҳоҷирони меҳнатӣ дар 

шароити ҳозира муайян гардидаанд;

- вобаста ба он, ки дар санадҳои меъёрию ҳуқуқии миллӣ ва 

байналхалқӣ дар самти муҳоҷирати меҳнатӣ мафҳуми «муҳоҷирони 

меҳнатии баргашта» ҳамчун зуҳуроти нав мавҷуд нест, унвонҷӯ 

коркарди муқаррароти онро пешниҳод намудааст;

- сабабҳои асосии баргашт (рондан)-и муҳоҷирони меҳнатии 

Ҷумҳурии Тоҷикистон аз хориҷа тавассути таҳқиқоти маҷмӯии масъала 

ошкор карда шуданд;
- заминаҳои иловагӣ оид ба омӯзиши касбии муҳоҷирони меҳнатии 

кишварамон бо назардошти рақобатпазирӣ дар бозори меҳнати дохил ва 
хориҷи кишвар ва дар асоси таҷрибаи пешқадами давлати Филиппин дар 

ин самт, муайян гардиданд;

- механизми муосири хизматрасонии иҷтимоию иқтисодии муҳоҷирони 

меҳнатии баргашта, амсилаи миллии ҳамкориҳои байниидоравӣ бо мақсади 

таъмини идоракунии давлатии равандҳои муҳоҷират, ҳалли мушкилот оид ба 

ин самт коркард шуданд; 5



- масоили татбиқи механизмҳои идоракунии равандҳои муҳоҷират 

ва рушди институтсионалӣ дар ин самт дар шароити афзоиши ҳаракати 

байналхалқии қувваи корӣ таҳқиқ гардиданд.

4. Асоснокй ва эътимоднокии хулосаҳо ва тавсияҳои дар 
диссертатсия зикршуда

Саҳми нуқтаҳои асосии назариявӣ, ки дар диссертасия оварда 

шудаанд ба соҳаи муҳоҷирати меҳнатӣ дахл дорад. Масалан, таҳқиқи 

асосҳои назариявии танзими равандҳои муҳоҷират ва зуҳуроти нави 

баргашти муҳоҷирони меҳнатӣ, танзими равандҳои муҳоҷират дар 

шароити афзоиши ҳаракати байналхалқии қувваи корӣ, такомули 

афзоишёбандаи ҷараёни муҳоҷирати меҳнатӣ ва хусусиятҳои баргашти 

он ҳамчун зуҳуроти нав. Дараҷаи эътимоднокии натиҷаҳои таҳқиқот бо 

баҳси маълумотҳо, ҳаҷми кофии маводи таҳқиқот, коркарди омории 

натиҷаҳои таҳқиқот ва мақолаҳо собит карда шудаанд. Хулоса фарогири 

натиҷаҳои мухтасари асосии илмии таҳқиқот буда, тавсияҳо оид ба 

истифодаи амалии натиҷаҳо дар асоси таҳлили натиҷаҳои илмӣ-амалии 

таҳқиқот омода шудаанд. Масъалан, пешниҳоди унвонҷӯ оид ба ворид 

намудан ба Қонуни Ҷумҳурии Тоҷикистон “Дар бораи муҳоҷират” 

мафҳуми “Муҳоҷирони меҳнатии баргашта” ҳамчун зуҳуроти нав дар 

самти муҳоҷират баён шудааст, ки он қобили қабул мебошад (банди 3- 

юми хулоса). Инчунин механизми хизматрасонии иҷтимоию иқтисодӣ ба 

муҳоҷирони меҳнатии баргашта аз тарафи унвонҷӯ коркард карда шуда, 

ҳамчун амсилаи миллии ҳамкориҳои байниидоравӣ пешкаш шудааст, ки он 

метавонад дар оянда масъалаи таъмини идоракунии давлатии равандҳои 

муҳоҷират ва ҳалли мушкилот оид ба ҳамгироии муҳоҷирон ва аъзои оилаи 

онҳо дар ҷомеаро тақозо намояд (банди 6-уми хулоса).

5. Аҳамияти илмӣ, амалӣ, иқтисодӣ ва иҷтимоии натиҷаҳои 
диссертатсия бо нишон додани тавсияҳо оид ба истифодаи он

Аҳамияти илмию назариявии таҳқиқот дар он мебошад, ки баъзе 

муқаррароти диссертатсия барои васеъ намудани асосҳои консептуалии 6



муҳоҷирати меҳнатӣ ва сабабҳои баргаштани муҳоҷирони меҳнатӣ, 

самаранок истифода бурдани қувваи корӣ, коркарди барномаҳои 

тараққиёти иқтисодии кишвар, омода кардани механизмҳои дастгирии 

иҷтимоию иқтисодии муҳоҷирони меҳнатии баргашта ва ҳолати 
демографӣ мусоидат менамояд.

Аҳамияти амалии натиҷаҳои таҳқиқот имконият медиҳад, ки 

сохторҳои давлатӣ ва ҷомеаи шаҳрвандӣ барномаҳои самаранок 

истифодабарии таҷрибаи муҳоҷирони меҳнатии баргашта, дастгирии 

моддию маънавии онҳо, муҳайё кардани шароити мусоид барои ташкил 

кардани соҳибкорӣ аз ҷониби муҳоҷирони баргашта, истифода баранд.

Саҳми шахсии довталаби дараҷаи илмӣ дар таҳқиқот. Саҳми 

шахсии довталаб аз ҷамъбастнамоӣ, банизомдарорӣ, аниқсозӣ ва 

пуррагардонии нуқтаҳои назариявӣ ва амалӣ нисбат ба таҳлил ва 

баҳодиҳии самаранокии баргашти муҳоҷирони меҳнатӣ бо назардошти 

механизми идоракунии раванди муҳоҷирати меҳнатӣ иборат мебошад. 

Диссертатсия дар заминаи ҷамъбастнамоиҳои назариявӣ ва таҳлили 

маҷмӯии раванди баргашти муҳоҷирони меҳнатӣ ҳамчун зуҳуроти нав 

дар ҷараёни муҳоҷират коркарда баромада шудааст. Натиҷаҳои 
таҳқиқот дар шакли хулоса ва пешниҳодҳо дар мақолаҳои илмӣ 
пешниҳод гардидаанд.

Тасвиб ва амалисозии натиҷаҳои диссертатсия. Хулосаҳои 

таҳқиқоти диссертатсионӣ аз ҷониби Вазорати меҳнат, муҳоҷират ва 

шуғли аҳолии Ҷумҳурии Тоҷикистон дар ҷараёни таҳия ва дар амал ҷорӣ 

намудани Стратегияи рушди иҷтимоӣ иқтисодӣ, Агентии меҳнат ва 

шуғли аҳолӣ дар ш. Хуҷанд (маълумотнома №118 аз 31.05.2022с.), 

ҳамзамон дар ҷараёни таълим дар Донишгоҳи давлатии ҳуқуқ, бизнес ва 

сиёсати Тоҷикистон (маълумотномаи №93 аз 30.04.2022с.) қарор 

гирифтаанд.

Диссертатсия аз сарсухан, се боб, хулоса ва пешниҳодҳо, руйхати 

адабиётҳо дар ҳаҷми 185 саҳифа иҷро шудааст. Дар сарсухан муҳимияти 7



мавзӯъ, сатҳи коркарди он, ҳадаф ва вазифаҳо, навгониҳои илми, 

мутобиқати диссертатсия ба шиносномаи ихтисосӣ илмӣ ва ғайра муайян 
карда шудаанд.

Дар боби аввал “Асосҳои назариявии танзими равандҳои муҳоҷират ва 

зуҳуроти нави баргашти муҳоҷирони меҳнатӣ” асосҳои илмии муҳоҷирони 

меҳнатӣ, сабабҳои асосии баргашти муҳоҷирони меҳнатӣ, тамоюли 

афзоишёбандаи ҷараёни муҳоҷирати меҳнатӣ, хусусиятҳои баргашти 

муҳоҷирон ҳамчун зуҳуроти нав ва танзими равандҳои муҳоҷират дар 

шароити афзоиши ҳаракати байналхалқии қувваи корӣ мавриди таҳлилу 

таҳқиқ қарор гирифтааст (саҳ 14). Дар параграфи якуми боби якум 

асосҳои консептуалии муҳоҷирати меҳнатӣ, сабабҳои баргашти 

муҳоҷирон ва мафҳуми “Зуҳурот” таҳқиқ шудаанд. Дуруст қайд шудааст, 

ки истилоҳи “Зуҳурот” ҳамчун падидаи нав дар раванди муҳоҷирати 

меҳнатӣ дар давоми солҳои охир баамаломада мебошад, ки бисёр 

давлатҳои хориҷии дуру наздикро фаро гирифтааст (саҳ 15). Дар ҳақиқат 

ҷараёни баргашти оммавии муҳоҷирони меҳнатӣ аз хориҷа, ки садҳо 

ҳазор нафарро ташкил медиҳад, зуҳуроти нав аст.

Унвонҷӯ дуруст қайд кардааст , ки тайи ду соли охир барои Ҷумҳурии 

Тоҷикистон масъалаҳои муҳоҷирати меҳнатии беруна яке аз самтҳои 

афзалиятнок дар сиёсатӣ давлатӣ ва дар татбиқи барномаҳои иқтисодию 

иҷтимоии ҷомеаи шаҳрвандӣ ба ҳисоб меравад. Тамоюли ҷараёни 

муҳоҷират дар ин самт низ ивазшаванда мебошад ва он сабабҳои худро 

дорад(саҳ 32).

Дар боби дуюм “Таҳлили вазъи муосири муҳоҷират ва зуҳуроти нави 

баргашти муҳоҷирони меҳнатӣ ” вазъи зуҳуроти нави баргашти муҳоҷирони 

меҳнатӣ, тадбирҳои давлатӣ оид ба ҳамгироии онҳо дар ҷамъият, ҳолати 

муосири касбомузии муҳоҷирони меҳнатӣ ва роҳҳои ҳалли мушкилот дар ин 

самт таҳлилу арзёби қарор гирифтаанд. Дар параграфи якуми ин боб вазъи 

муосири муҳоҷирати меҳнатӣ ва таъсири он ба ҳолати демографӣ ва бозори 

меҳнатии ҷумҳури таҳлил ва таҳқиқ шудааст.8



Дуруст қайд шудааст, ки масъалаҳои муҳоҷирати меҳнатӣ дар Ҷумҳурии 

Тоҷикистон дар баробари масъалаҳои истиқлолияти энергетикӣ, баромадан аз 

халқаи коммуникатсионӣ, таъмини амнияти озуқавори ва саноатикунонии 

босуръати мамлакат яке аз афзалиятҳои муҳим ба ҳисоб рафта, ҳалли 

саривақтии худро талаб менамояд (саҳ 63).

Қобили қайд аст, ки бо мақсади муайян кардани сабабҳо ва омилҳои ба 

ватан баргаштани муҳоҷирони меҳнатӣ, унвонҷӯ таҳқиқотҳои сотсиологӣ 

(пурсишинома) дар вилоятҳои Суғд, Хатлон ва ноҳияҳои тобеъи ҷумҳурӣ 

гузаронидааст, ки натиҷаҳои онҳо дар саҳ 81,82,83,90,91,101,117 оварда 
шудаанд.

Унвонҷӯ дар кори диссертатсионӣ ба таҳлили вазъи муосири касбомӯзии 

муҳоҷирони меҳнатӣ ва роҳҳои ҳалли мушкилотҳо дар ин самт таваҷҷӯҳи 
махсус зоҳир кардааст (саҳ 94-110).

Боби сеюм “Такмил додани механизмҳои идоракунии равандҳои муҳоҷират 

дар шароити зуҳуроти нави баргашти муҳоҷирони меҳнатй” ба ташкили 

механизми дастгирии иҷтимоию иқтисодии муҳоҷирони меҳнатии баргашта 

дар шароити зуҳуроти нави муҳоҷирони меҳнатии баргашта дар шароити нави 

муҳоҷирӣ, омӯзиши таҷрибаи давлати Филиппин оид ба коркарди 

механизмҳои идоракунии равандҳои муҳоҷират муҳиммияти нақши давлат дар 

татбиқи механизмиҳои идоракунии равандҳои муҳоҷират ва рушди 

институтсионалӣ дар ин самт бахшида шудааст.

Дар танзими раванди муҳоҷирони меҳнати баргашта ташкил намудани 

мехнизми дастгририи иҷтимоии иқтисоди аҳамияти муҳим дорад. Зеро ки 

ҳазорҳо нафар муҳоҷирони баргашта ба мушкилотҳои зиёд дучор мегарданд. 

Ҷумҳурии Тоҷикистон ҳамчун давлати интиқолдиҳандаи муҳоҷирони меҳнати 

бояд механизми миллии худро оид ба расонидана кӯмакҳои иқтимоию 

иқтисодӣ ба муҳоҷирони меҳнатии баргашта кор карда барояд ва бо дар 

назардошти он, ки чунин ҷараёни аз хориҷа баргашти муҳоҷирони меҳнатӣ 

доимӣ мебошад, созмон додани чунин механизми доимоамалкунанда ва 

натиҷабахш бо ҷалби ҳамаи мақомотҳои ҳокимияти давлатӣ, шарикони 9



иҷтимоӣ, ташкилотҳои байналхалқӣ, ҷамъиятӣ, ғайридавлатӣ ва дигар 

ниҳодҳои дар самти муҳоҷират фаъолият дошта ба мақсад мувофиқ мебошад 

(саҳ 109). Дар ин раванд пешниҳодҳои унвонҷӯ оид ба ташкили механизми 

дастгирии иҷтимоии иқтисодии муҳоҷирони меҳнатии баргашта қобили қабул 
мебошад.

Дар параграфи дуюми боби сеюм таҷрибаи давлати Филиппин оид ба 

коркарди механизмҳои ҳамкориҳои давлатию хусусӣ, идоракунии равандҳои 

муҳоҷират ва ба танзим овардани самти мазкур мавриди омӯзиш қарор 

гирифтааст(саҳ 126-142).

6. Нашри натиҷаҳои диссертатсия дар маҷаллаҳои тақризшавандаи 
илмӣ

Асарҳои интишоршудаи унвонҷӯй, иқтибосҳои илмӣ ва хулосаву 

пешниҳодҳои дар диссертатсия ҷой доштаро дар худ инъикос намудаанд. Аз 

руйи натиҷаҳои таҳқиқот 23 мақолаҳои илмӣ, аз он ҷумла 6 мақолаи илмӣ аз 

тарафи КОА назди Президенти Ҷумҳурии Тоҷикистон эътирофшуда чоп 

карда шудаанд. Ҳаҷми умумии корҳои илмии чопгардида оид ба мавзуи 

диссертатсия 19,3 ҷ.ч- ро ташкил медиҳанд.

7. Мутобиқати барасмиятдарории диссертатсия ба талаботҳои 
Комиссияи олии аттестатсионии назди Президенти Ҷумҳурии

Тоҷикистон
Диссертатсияи унвонҷӯ ба бандҳои меъёрҳои дарёфти илмии номзади 

илмӣ, омодасозии диссертатсия ва экпертизаи диссертатсия дар Шӯрои 

диссертатсионӣ ва дигар талаботи низомномаи КОА назди Президенти 

Ҷумҳурии Тоҷикистон, ки бо қарори Ҳукумати Ҷумҳурии Тоҷикистон аз 30 

июни соли 2021 №267 тасдиқ гардидааст, ҷавобгӯй мебошад. Муқадима, 

мубрамии мавзуи таҳқиқот, дараҷаи таҳқиқоти мавзуи илмӣ, робитаи таҳқиқот 

бо барномаҳо (лоиҳаҳо) ва мавзуъҳои илмӣ, мақсади таҳқиқот, вазифаҳои 

таҳқиқот, объекти таҳқиқот, мавзуи таҳқиқот, навгониҳои илмии таҳқиқот, 

аҳаммияти назариявӣ ва амалии таҳқиқот, нуқтаҳои ба ҳимоя пешниҳодшаванда, 

дараҷаи эътимоднокии натиҷаҳо, мутобиқати диссертатсия ба шиносномаи 

ихтисоси илмӣ, саҳми шахсии довталаби дараҷаи илмӣ дар таҳқиқот, интишорот 10



аз рӯйи мавзӯи диссертатсия, сохтор ва ҳаҷми диссертатсия ба таври мукаммал 

моҳияти диссертатсияро дар бар гирифта, асосҳои илмӣ ва амалии онро дар 

сатҳи зарурӣ инъикос менамоянд.

8. Камбудиҳои таҳқиқоти диссертасионй

Вобаста ба муваффақияту комёбиҳои таҳқиқоти диссертасионии 

унвонҷӯ бояд як қатор камбудию норасоиҳоро низ баён намудан мумкин аст, ки 

аз инҳо иборат мебоашд:

1. Параграфи якуми боби якум “Асосҳои консептуалии муҳоҷирати 

меҳнатӣ ва сабабҳои асосии баргашти муҳоҷирон” ном дорад ва дар он асосҳои 

илмию консептуалӣ фикру ақидаи олимон ва мактабҳои илмӣ оварда 

шудааст. Ба фикри мо хуб мешуд унвонҷӯ сабабҳои баргашти муҳоҷирони 
меҳнатиро боз васеътар аз нигоҳи олимон ва мактабҳои илмӣ дида 
мебаромад боз диссертатсия ранги дигар мегирифт.

2. Дар параграфи дуюми боби якум тамоюли афзоишёбии ҷараёни 
муҳоҷирати меҳнатӣ таҳлил шудааст. Мумкин дар миқёси тамоми ҷаҳон 

ҳамин тавр бошад, хуб мешуд доири ин дар ин зербоб васеътар шарҳу эзоҳ 
медод мазмуни кор боз беҳтар мегардид.

3. Вазъи муосири муҳоҷирати меҳнатӣ дар Ҷумҳурии Тоҷикистон 

дар параграфи якуми боби дуюм бо овардани маводҳои оморӣ пурра таҳлил 
шудааст. Хуб мешуд агар унвонҷӯ дар ин параграф ба таъсири муҳоҷирати 

меҳнатӣ ба ҳолати демографӣ ва бозори меҳнати дохили кишвар бештар 
таваҷҷӯҳ мекард мазмуни ин параграф пурратар мегардид.

4. Механизми иҷтимоию иқтисодии дастгирии муҳоҷирони 
меҳнатии баргашта дар ҷадвали 3.1.2. (саҳ 122) параграфи якуми боби сеюм 

пешниҳод шудааст. Дар ҷадвал роҳҳои дастгирии иқтисодию иҷтимоии 
муҳоҷирони баргашта ва вазорату идораи масъул муайян шудаанд. Хуб 
мешуд агар унвонҷӯ то кадом дараҷа сохторҳои масъул вазифаҳои худро 

иҷро менамоянд таҳлил мекард.

5. Дар диссертатсия унвонҷӯ ба масъалаҳои муҳоҷирати меҳнатии 

байналхалқии қувваҳои корӣ диққати ҷиддӣ додааст. Агар муаллиф оид ба и



тарзи гирифтани шаҳрвандии дигар давлатҳоро шарҳ медод мазмуни 
диссертатсия боз ҳам мукаммалтар мегардид.

Эроду дархости болозикр характери тавсиявӣ дошта, сатҳи 
назариявию амалии таҳқиқоти диссертатсиониро коҳиш намедиҳад. Дар 
кулл диссертатсия таҳқиқоти ҷиддии илмӣ ва ба пурраги иҷрошуда буда, 
мустақилияти унвонҷӯро дар ҳалли муаммоҳо оид ба зуҳуроти нави 
баргашти муҳоҷирати меҳнатӣ дар шароити афзоиши байналхалқии қувваи 
корӣ нишон медиҳад.

9. Хулосаи умумй доир ба диссертасия

Дар умум, кори диссертатсионӣ аз нигоҳи муқарризи расмӣ дар сатҳи 

баланди илмию амалӣ иҷро шудааст.

Иловатан гуфтан зарур аст, ки диссертатсияи таҳқиқгардидаи 

Тоҷибоева Мавҷуда Негматовна ба талаботҳои КОА назди Президенти 

Ҷумҳурии Тоҷикистон доир ба диссертатсияи номзадӣ аз рӯйи ихтисоси 

08.00.11- Иқтисодиёти нуфус ва демография (илмҳои иқтисодӣ) 

мувофиқат намуда, муаллифи он сазовори дараҷаи илмии номзади илмҳои 

иқтисодӣ аз рӯйи ихтисоси номбурда мебошад.

Муқарризи расмй,
доктори илмҳои иқтисодӣ, професс 
профессори кафедраи молия ва қар 
Донишгоҳи славянии Россияву То* З.С.

Имзои д.и.и., профессор Султонов 
Сардори шуъбаи 
кадрҳо ва корҳои махсуси ДСРТ

ротасдш .енамоям.

Рахимов А.А.

Донишгоҳи славянии Россияву Тоҷикист 
Ш.Душанбе, кӯч. М.Турсунзода 30 
Тел: (992) 37 221-35-50

